
II - ARABAKO LURRALDE 
HISTORIKOAREN TOKI ADMINISTRAZIOA

AMURRIOKO UDALA

2022ko ekainaren 23ko tokiko gobernu batzarraren erabakiaren laburpena

DDBN (Identif.): 636264

Bat etorriz Dirulaguntzei buruzko azaroaren 17ko 38/2003 Lege Orokorrak 17.3.b eta 20.8.a artiku- 
luetan xedatutakoarekin, argitara ematen da deialdiaren laburpena. Testu osoa Dirulaguntzen 
Datu Base Nazionalean dago ikusgai:

(https://www.infosubvenciones.es/bdnstrans/GE/es/convocatoria/636264).

“Erakunde adjudikatzailea: Amurrioko Udala.

Bulegoa: Lurralde Arloa, Ingurumen Zerbitzua.

Dirulaguntzaren helburua:

Nekazaritza eta abeltzaintza sektorea, oro har, eta, bereziki, artzaintza sektorea bultzatzea 
gure eskualdean eta lurraldean, ardi latxaren hazkuntza ezagutzera emanez eta artzainek urtean 
zehar egiten duten lana omenduz eta aitortuz, latxa arraza mantendu eta hobetzen baitute, bai 
eta azken produktu bikainak eskaintzen ere, hala nola esne gordinez egindako gazta eta arraza 
horretako esne arkumeak.

Araudi erregulatzailea

Artzain Eguneko lehiaketak arautzen dituen ordenantza, 2022ko apirilaren 13ko ALHAOn 
(44. zk.) argitaratua.

Lekua eta eguna: Lehiaketak Amurrion egingo dira, 2022ko irailaren 18an.

Dirulaguntza egozten zaien aurrekontu kredituak: Aurreikusitako sariak (guztira 2.470,00 
euro) Amurrioko Udalaren 41903.4 aurrekontu partidaren kontura ordainduko dira.

Oinarriak aztertzea, argibideak eta agiriak:

Amurrioko Udaleko Ingurumen Zerbitzuko Lurralde Arloan (Juan Urrutia plaza z.g., 01470 
posta kodea, 945891161 telefonoa, 180 luzapena), deialdia ALHAOn argitaratu eta biharamunetik 
hasita, eta 2022ko irailaren 8ra arte, 08:00etatik 13:30era, astelehenetik ostiralera.

Eskaerak aurkezteko tokia eta epea:

Izen emateak Amurrioko Udaleko herritarrak atenditzeko zerbitzuan egingo dira, deialdia 
ALHAOn argitaratu eta hurrengo egunetik hasita, irailaren 8ko 13:00ak baino lehen, dagoen 
eskabide orria betez.

LATXA ARRAZAKO ARDIEN PROBINTZIA ARTEKO XXVIII. LEHIAKETA

Onuradunak:

Lehiaketan Arabako Lurralde Historikoko edo Urduña eta Orozko udalerri bizkaitarretako 
artzainek parte hartu ahal izango dute.

Artzain bakoitzak atal bakoitzeko lote bat eta ahari bat aurkeztu ahal izango du.

https://www.infosubvenciones.es/bdnstrans/GE/eu/convocatoria/636264

Lehiaketaren egunean, animaliek goizeko 09:30 baino lehen egon beharko dute azoka es-
parruan.

Lehiaketan parte hartzen duten abereek legeak ezarritako osasun baldintzak bete beharko 
dituzte.

Lehiaketara aurkeztutako abereek behar bezala identifikatuta egon behar dute, eta ziurtagiri 
ofiziala izan behar dute, zeinak ziurtatu behar du bruzelosirik (Brucella melitensis) eta ahariaren 
epididimitis kutsakorrik (Brucella ovis) gabeko ustiategi batetik datozela.

Abereak osasun eta higiene baldintza egokietan garraiatu behar dira horretarako prestatu-
tako ibilgailuetan, eta dagokien Abereen Jatorri eta Osasun Gidak izan beharko dituzte.

Xedea:

Latxa arrazako abereen lehiaketa da, zeinetan aurkeztutako loteetatik morfologiaz eta itxuraz 
hoberenak diren laurak saritzen baitira. Hiru atal desberdinetan har daiteke parte:

Ahari lotea.

5 arkume emez eta arkume ar batez osatutako lotea.

5 ardiz osatutako lotea.

Balioespen irizpideak:

Animaliek epaimahaiak adostutako probak egin beharko dituzte. Lote guztiak ikusita, haiek 
balioesteko irizpide objektiboak aplikatuko ditu epaimahaiak (morfologia, itxura eta garbitasuna) 
eta atal bakoitzeko lote irabazleen akta idatziko du.

Aurkeztu beharreko dokumentazioa:

Lehiaketara aurkeztu nahi den bakoitzeko behar bezala betetako eskaera bat, eskatzen diren 
datu guztiak zehaztuta: abeltzainaren ustiategi zenbakia eta lote bakoitzeko abereen belarri-
takoaren zenbakia, sexua eta jaioteguna.

Eskaintza eredua:

Pertsona fisikoek behar bezala beteta aurkeztu beharko dute aurreko atalean adierazitako 
eta Amurrioko Udalaren herritarrak atenditzeko zerbitzuak eskuragarri jarritako eskaera.

RUPERTO CASANOVAREN OROITZAPENEZKO XV. GAZTA LEHIAKETA

Onuradunak:

Lehiaketara aurkezten diren gaztek parte hartzen duen artzainaren ustiategian ekoitzitako 
ardi latxaren esne gordinez eginda egon behar dute.

Gaztek gutxienez 2 hilabetez egon behar izan dute ontzen.

Bi artzainek edo gehiagok upel bera erabiltzen badute euren gaztak egiteko, gazta bakarra 
aurkeztu ahal izango dute kooperatibaren edo elkartearen izenean; hau da, upel bakoitzeko 
gazta bakarra.

Ezinbestekoa da Arabako artzaina izatea eta ardi latxez bakarrik osaturiko artaldea izatea 
(gutxienez 100 abelburu).

Lehiaketan parte hartzen duten artzainek gazta egiteko osasun erregistroko titularrak izan 
beharko dute eta, eskatuz gero, hala dela justifikatu beharko dute.

Lehiaketara aurkezten diren gaztek nahitaez izan beharko dute kaseina plaka.

Xedea:

Gazta lehiaketa bat da, zeinetan parte hartzaile bakoitzaren ustiategiko bertako ardi latxen 
esne gordinez egindako gaztak lehiatzen baitira, eta zaporez, testuraz eta itxuraz hoberenak 
diren hiru gaztak saritzen dira.

Balioespen irizpideak:

Bi epaimahaik egingo dute gazten balioespena, eta Idiazabal jatorri-deiturak, Artzai Gazta 
elkarteak eta Amurrioko Udalak izendatuko dituzte epaimahaikideak.

Epaimahai bakoitza KontseiluArautzailearen Dastatze Batzorde Ofizialeko teknikari batek 
eta beste bi kidek osatuko dute; azken horietako bakoitza Amurrioko Udalak eta Artzai Gazta 
elkarteak izendatuko dute.

Bi epaimahaiek gazta guztiak ikusi eta dastatuko dituzte haiek balioesteko ezarritako irizpide 
objektiboei jarraituz (zaporea, testura, itxura), eta ondoren gazta irabazleen akta idatziko dute.

Aurkeztu beharreko dokumentazioa:

Eskaera, behar bezala beteta, ustiategi zenbakia eta osasun erregistroko zenbakia zehaztuta.

Eskaintza eredua:

Pertsona fisikoek behar bezala beteta aurkeztu beharko dute aurreko atalean adierazitako 
eta Amurrioko Udalaren herritarrak atenditzeko zerbitzuak eskuragarri jarritako eskaera.

XVIII. GAZTA LEHIAKETA HERRIKOIA

Onuradunak:

Juan Urrutia plazan postua daukaten gazta erakusle guztiek. Horretarako, saltzen dituzten 
gaztek beraien ustiategian bertan ardi latxen esne gordinez eginak izan behar dute, eta kaseina 
plaka eta Osasun Ministerioaren APPCC plaka (puntu kritikoen eta kontrol puntuen analisia) 
eduki behar dituzte.

Baldintza hauek bete beharko dituzte produktuak erakusgai jarri eta saldu ahal izateko: 
ekoizle zuzenak direla frogatzea, ustiapen zenbakia aurkeztuz; Gizarte Segurantzan erregimen 
egokian alta emanda egotea eta kuota guztien ordainketa egunean izatea (azken ordainagiria 
aurkeztu beharko dute), eta osasun erregistroko ziurtagiria eta manipulatzaile txartela aurkez-
tea, beharrezkoa izanez gero. Lehentasuna izango dute Goi Nerbioiko ekoizleek eta ekoizpen 
ekologikoen erregistroan alta emanda daudenek.

Xedea:

Gazta lehiaketa bat da, zeinetan parte hartzaile bakoitzaren ustiategiko bertako ardi latxen 
esne gordinez egindako gaztak lehiatzen baitira, eta azokan bildutako herritarrek onena iritzitako 
gazta saritzen da; herritar bakoitzak, gutxienez, aurkeztutako lau gazta dastatu behar ditu, eta 
bere gustukoenari eman botoa.

Balioespen irizpideak:

Azokara joaten diren herritarrek balioetsiko dituzte gaztak. Parte hartzaile bakoitzak, gutxienez, 
lau gazta dastatu behar ditu, eta gehien gustatzen zaion gaztari eman botoa.

Aurkeztu beharreko dokumentazioa:

Eskaera, behar bezala beteta, ustiategi zenbakia eta osasun erregistroko zenbakia zehaztuta.

Eskaintza eredua:

Pertsona fisikoek behar bezala beteta aurkeztu beharko dute aurreko atalean adierazitako 
eta Amurrioko Udalaren herritarrak atenditzeko zerbitzuak eskuragarri jarritako eskaera.

Prozedura bideratzeko eta ebazteko organo eskuduna:

Prozedura bideratzeko eta ebazteko organo eskuduna batzorde bat izango da, honako kide 
hauek izango dituena: alkatea eta Amurrioko Udaleko Ingurumeneko teknikaria. Prozedura 
abiarazteko eta ebazteko organo eskuduna Amurrioko Udaleko alkatea edo hark eskuordetutako 
organoa izango da.

Ebazteko eta jakinarazteko epea:

Eskaerak jasotakoan, Udalak gehienez ere astebeteko epean ebatziko ditu, eskaerak aur-
kezteko epea amaitzen denetik aurrera, salbu eta zuzendu egin behar badira; kasu horretan, 
eskaera egiteko beharrezkoa den dokumentazio guztia aurkezten den datatik aurrera hasiko 
da zenbatzen epea.

Epe hori igarotzean ez bada ebazpenik ematen, eskatzaileak eskaera ezetsitzat jo ahal izango du. 
Ebazpenak amaiera ematen dio administrazio bideari, eta posta ziurtatu bidez jakinaraziko zaie 
eskatzaileei”.

Amurrio, 2022ko ekainaren 28a

Alkatea
JOSÉ RAMÓN MOLINUEVO LAÑA

